
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৫১৪
চয়নিকা





ওগো গুণী,

কাছে থেকে দূরে যারা তাহাদের বাণী যেন শুনি।

তুমি থাকো তাহাদের জ্ঞাতি

তোমার খ্যাতিতে তারা পায় যেন আপনারি খ্যাতি,—

আমি বারংবার

তোমারে করিব নমস্কার।৷




—জন্মদিনে

উদয়ন

২১ জানুয়ারি, ১৯৪১

সকাল


 


 


সিংহাসনতলচ্ছায়ে দূরে দূরান্তরে





সিংহাসনতলচ্ছায়ে দূরে দূরান্তরে

যে রাজ্য জানায় স্পর্ধাভরে

রাজায় প্রজায় ভেদ মাপা,

পায়ের তলায় রাখে সর্বনাশ চাপা।

হতভাগ্য যে রাজ্যের সুবিস্তীর্ণ দৈন্যজীর্ণ প্রাণ

রাজমুকুটেরে নিত্য করিছে কুৎসিত অপমান,

অসহ্য তাহার দুঃখ তাপ

রাজারে না যদি লাগে, লাগে তারে বিধাতার শাপ।

মহা ঐশ্বর্যের নিম্নতলে

অর্ধাশন অনশন দাহ করে নিত্য ক্ষুধানলে,

শুষ্কপ্রায় কলুষিত পিপাসার জল,

দেহে নাই শীতের সম্বল,

	        এই পাতাটি অন্য কোনো ভাষায় উপলব্ধ নয়।

